[bookmark: _Hlk162451820]Worcester F 80 Distinctiones
171 Orare Duo homines ascendrunt
Orare.[footnoteRef:1] Duo homines ascenderunt in templum ut orarent, etc., [Luc. 18:10-12]. Quamuis iste pharisæus ascenderet ut oraret, nichil tamen orauit, sed seipsum commendauit et proximum accusauit. Seipsum commendauit de tribus. Primo, de iusticia singulari ibi, Non sum sicut ceteri hominum. De abstinencia corporali, Jejuno bis in sabbato. De cultura legali ibi, Decimas do.  [1:  Orare ] Lambeth begins: Duo homines ascenderunt… with the “D” capitalized.
] 

¶ Proximum accusauit de rapina, de adulterio, de iniusticia. Hic in nullo Phariseus nisi quod despectis ceteris, seipsum iactauit, non sic sensit Apostolus cum diceret [1 Cor. 4:4]: Nihil mihi conscius sum, sed non in hoc iustificatus sum. Nam secundum Psal. [18:13]: Delicta quis intelligit? Ideo rogabat, Ab occultis meis munda me, Domine. Et Salomon dicit, [Prou. 20:9]: Quis potest dicere, mundum est cor meum, et purus sum a peccato? 
¶ Nam  [1 Joan. 1:8]: Si dixerimus quod peccatum non habemus, etc. Prudencius, equidem phariseus fecisset si illud sapientie considerasset. Iustus in principio accusator est sui. Nam qui se accusat, Deus excusat. Eo quod Deus superbis resistit, humilibus autem dat gratiam. 
¶ In humano quippe iudicio confitens peccatum[footnoteRef:2] suum condempnatur, sed in diuino iudicio absoluitur secundum illud, Dic iniquitates tuas vt iustificeris. In ista parabola controuersia ven- [2:  peccatum ] Lambeth corr. Christum F 80.] 

/fol. 274vb/
tilatur vbi accusator est superbus, reus est deuotus. Judex est verax et iustus. Hic [Luc. 18:13-14] commendatur publicanus ab illis que necessaria sunt penitentibus. A pudore quia stabat a longe. A timore quia non audebat oculos leuare. Ex dolore quia pectus percutiebat. Ergo erubescat, expauescebat, ingemiscebat propter multitudinem turpetudinem, magnitudinem peccatorum. Iccirco de se diffidens, Deo confidens, breuiter orauit, Deus propicius esto mihi peccatori. Sed breuis oratio longam meretur misericordiam. Quia descendit iustificatus in domum suam ab illo, id est, respectu illius. 
¶ In percussione pectoris notatur tria: ictus, sonus, tactus. In ictu notatur contricio, in sono confessio, in tactu satisfaccio. Sed et quamuis iste phariseus fuerit arrogans, non tamen asseruit bona sua a seipso existere. Sicut hii qui dixerunt, [Psal. 11:5]: Labia nostra a nobis sunt. Quis noster dominus est? Immo gratias egit in principio. 
¶ Et sunt quatuor cause quare iste publicanus stetit a longe, scilicet, fetor et infeccio, Psal. [43:16]: Tota die[footnoteRef:3] verecundia mea contra me est, etc.  [3:  die ] add. fetus F 80.
] 

Secunda causa est ingratitudo et indeuocio pro bonis corporalibus et spiritualibus, naturalibus et gratuitis, in quibus rependatur offensa pro graua iniuria, pro honore. 
Tercia[footnoteRef:4] causa est diuine paciencie ab usus abeundo, scilicet, concupiscencias proprias in regionem longinquam. Nam tanta ingratitudo reperitur in quamcumque theatrum[footnoteRef:5] sicut in homine.  [4:  Tercia ] Lambeth corr. secunda F 80.
]  [5:  theatrum ] corr. treaurta F 80.
] 

¶ Quarta causa est infidelitas et mendacium, prodiccio et periurum, non debitum[footnoteRef:6] iuramentum, sed semper vt canis reuersus ad vomitum. Illud promisit in baptismo, in penitencia, in egritudine non seruaui. Quid ergo faciam, [Luc. 15:18]: Surgam, et ibo ad patrem meum, et dicam ei, Pater, peccaui in celum, et coram te, etc. [6:  debitum ] add. non F 80.] 


